
食
大
餐
買
靚
衫

食
大
餐
買
靚
衫

菊梓喬（Hana）對於政府分期發放五千
元電子消費券：「幾好呀，（五千蚊

夠唔夠？）夠就一定唔夠，冇辦法，幫補吓
啦，（打算點樣分配？）我一定係用晒去
食，（會去食肆幫襯多啲？）一定會，食肆
開返夜晚，呢幾日都有專登出去食飯，因為
本身唔出街食飯，但呢幾日食肆放寬咗（人
數），好想啲食肆有返多啲客，我呢幾晚出
去食飯都有點多幾個餸，佢哋服務十分之
好，又送甜品，總之送好多嘢食，（覺得對
經濟有冇幫助？）如果大家一次過同時拎五
千蚊出來消費，我覺得喺短時間內一定係會
有一個影響幫助，但長遠計都要有一個實則
計劃去做。」

蕭正楠謝東閔要幫襯食肆
謝東閔對政府推出電子消費券表示支持，

認為可以幫到有需要人士，雖然未清楚實際
用法，但如他得到消費券後，會第一時間幫
襯食肆，因為疫情下對食肆打擊很大。另
外，待通關後最想坐飛機，明白疫情對航空
界影響最大，不單止幫助本地航空業，也能
幫到全世界。謝東閔另外也關心增加私家車
牌費，他說：「如果可以減些少就更好，因
為油費一直以來只加少減，如果牌費加三成
會有點吃力，又要捱貴油，希望政府在民生
方面有更好的調節。」
蕭正楠對政府擬推出電子消費券表示支

持，他說：「我一定會去幫襯食肆，因為不少
朋友都有開餐廳，知道他們捱得好辛苦，疫情
下完全沒有生意，有消費券大家不妨試試高級
餐廳，支持一下飲食界。」阿蕭也認同派消費
券比派現金更能直接刺激經濟，因為分期每月
派發有提醒的作用，主動性比較強，就算不去
食肆，也可以去買新衫幫助零售業。

周柏豪冀政府關顧老人
周柏豪表示未詳細留意財政預算案內容，

但認同在難過的日子，有電子消費券總會幫
到一些朋友。他本身最關心長者和基層市民
的需要，相信消費券可解決暫時需要。他
說：「希望政府在政策上多向老人家着想，
始終他們為社會、為下一代辛苦多年，可以
給予多些照顧，如醫療方面，始終香港的貧
富懸殊比例愈來愈高。」周柏豪同樣關注增
加私家車牌費，他說：「對開車的朋友來
說，一定是『唉吔』一聲，加牌費後二手車

又會變貴，只好慳油費來抵消牌費，要加也
沒辦法了。」
王灝兒（JW）認為政府分期向市民發放

電子消費券是好事：「最緊要令市民去消
費，去年澳門政府已做呢件事，可以令我哋
去使錢，振興經濟，畀現金就可能擺喺度唔
用，（會揀食肆去消費？）睇吓佢畀乜嘢，
我都唔知個電子消費係點樣，可能有啲時
限，盡量用咗去唔好嘥。」對於設立申請期
半年的「百分百擔保個人特惠貸款計劃」，
申請人貸款額上限在職期間平均每月收入的
6倍，以8萬元為上限，JW就認借錢不是長
遠辦法，最好可提供就業機會，最希望大家
有工開。

陳庭欣希望政府多買疫苗
陳庭欣（Toby）表示派電子消費券總好

過什麼也沒有，如落實後她打算用來買必需
品和寵物用品，因她現養了6隻雀仔和2隻
狗，花費不少。她說：「其實五千元很難說
夠不夠，每個人的定義不同，就算派錢或消
費券都各有支持者，因為各有各好處，最重
要是幫助到市民。」Toby反而希望政
府能多購買疫苗為市民接種，同時要向
市民詳細解釋各款疫苗的資訊，她說：
「現在覺得資訊好混亂，不少人對疫苗
認知又不多，連我自己對有些疫苗名稱都未
識讀，相信很多市民都想盡快打疫苗。」至
於私家車增加牌費，Toby稱為工作也沒法
子，因為她已視私家車是第二個家，平常工
作出入都要用來代步，加上存放衣物很難減
少開車。

湯洛雯：有得派都好過冇
湯洛雯認為政府派五千元消費券有好

過冇：「去年因為疫情，成個地球嘅經
濟都受重創，有得派都好過冇，（會用
來買衣服還是用來去餐廳食飯？）想
買電子產品，好似按摩器、美容儀
器、相機鏡頭，因為平日都有拍片，
反而呢一年買少好多衣服，因為有疫
情好少出街，（可會覺得派五千元太
少？）大家都有難處嘅。」
對於政府派五千元消費券，黃建東回

應：「我唯一嘅擔心係啲公公婆婆未必
識得用電子消費券，好似我阿媽用手機軟
件都唔叻，之前仲俾人呃過。」

香港文匯報訊（記者 達里）蕭
正楠昨日以廚師造型亮相煮食節目
《Testing Menu》記者會，即場示
範切洋葱刀功和拋鑊技巧，功架十
足。
阿蕭透露10集節目中，每集會跟
隨不同的星級廚師下廚，由於廚
師屬米芝蓮級數，他也認真學
習，不會亂打亂撞，他說：
「因為廚師們好嚴謹，要
跟足每個步驟，不是亂
來，而且今次學習了
好多，慳回不少
學費，因為就

算 肯 給

錢都學不到這些級數的廚藝。」阿
蕭稱節目拍攝期間，已收到不少餐
廳和大廚聯絡合作，他希望監製能
開第二輯，除了觀眾有福可欣賞到
各式美食，他也有機會繼續跟米芝
蓮廚師學藝。
至於平時在家是否多下廚招呼太

太黃翠如，阿蕭笑道：「正餐我會
煮的，她新年期間已升級做『廚
如』，因為她負責煎蘿蔔糕、年
糕，煎得很好吃。」提到節目中阿
蕭會炮製豬腳薑，問他是否準備好
造人並派豬腳薑，他說：「咁啱
啫，因為食材要用到蛋，想有點嶄
新的主意，如果要派就看緣分，我

和翠如都好隨意的。」
提到阿蕭之前接受隔離正是因為
拍攝這個節目，他表示節目在疫情
下拍攝：「因為我被列為緊密接觸
者要到隔離營，其實那位廚師最
後都沒有事，比我住多一兩日就
出來，過去了就不好再提。不
過，在隔離營吃過三餐後都
有新想法，如果剛好又有
廚師一起接受隔離，可
以煮米芝蓮餐給營友
嘗試，但可惜不
能離開房間和
不 可 煮
食。」香港文匯報訊（記者 阿祖）新冠肺炎

疫情近期有轉趨穩定之勢，政府亦開始逐
漸放寬限聚令，學校亦已經逐步復課。梁
詠琪（Gigi）的女兒Sofia可以重新上學去

學習，能與同學仔再見面也表現得
好興奮，而日前Gigi與西班牙籍老
公特意駕車去接Sofia放學，還帶
同愛犬一家總動員出動，令Sofia
喜出望外，坐車時都笑個不停！
至於疫情之下，Gigi沒太多工

作，她除了可以專心照顧老公和
女兒之外，也經常去學整蛋糕
和甜品，而她的製成品已經達
到很高的水準，可以開店做生
意。Gigi分享了製作水蜜桃慕
絲蛋糕，她笑言一整日騰來
騰去8個小時專心製作，每
一分都是心機，不過能做出
從底到頂、內至外都由不同
味道和口感組合而成，雖然細小但極致
的甜品原來都可以同樣精進，她亦很滿意
這作品，覺得靚到可以送禮！另外，Gigi
又整了一個玫瑰花蛋糕，賣相亦相當精
美，未知她會否趁今日元宵佳節，也整一
個情人節蛋糕給自己與老公一起吃、一起
慶祝佳節呢？

香港文匯報訊（記者 文芬）苑瓊丹
（苑仔）日前為旗下熟餸包品牌舉行展
銷活動，苑老闆向在場同事豪派利是，
為展銷活動打響頭炮！苑仔就話現時忙
於生意投資、拍攝網片等工作，靜候疫
情平穩再計劃北上拍戲：「之前大家都
話我疫情期間不停投資『好勇』，其實
我真係得個勇字，咁有贏有輸啦！唔通
輸咗我又話畀人聽咩？其實上年12月
左右，我同朋友夾份開咗間美容院，點
知第4波殺到，未開張已經要停業啦，
蝕咗幾個月租，家放寬限聚令，終於
見到曙光啦！」

苑仔笑言蝕錢「濕濕碎」，全因老
公無底線支援，令自己放心向前衝：
「蝕幾多咪問佢攞返囉，因為佢比咗
好大信心我，我先咁『勇』周圍做生
意，可能佢覺得我忙啲唔使成日煩住
佢啩？哈哈，不過佢Sweet我係感受
到嘅。」
為回報老公的「甜蜜」支持，苑仔

留港時煮兩味畀老公品嚐：「其實我
煮嘢食都幾叻㗎，所以先做飲食生意
啫嘛！元宵節我都設計咗幾款餃子，
等大家煙韌咁過節，我咪同老公
『餃』餐勁嘅！」

●●GigiGigi製作的玫瑰花蛋
製作的玫瑰花蛋糕賣相相當精美

糕賣相相當精美。。

香港文匯報訊（娛樂組採訪）香港受到新冠

疫情衝擊經濟，大家都面對困難時刻，在逆周期下政

府財赤嚴重，但財爺陳茂波新一份財政預算案仍提出

向18歲或以上港人分期發放總額五千元的電子消費

券，鼓勵及帶動本地消費，可說是為廣大巿民帶來小

驚喜。對此，香港文匯報記者特別訪問了一眾藝人，

包括菊梓喬、謝東閔及蕭正楠等，看看他們對財爺派

消費券的睇法，他們一致認同財爺此舉是好事，並且

會積極配合消費，食大餐買靚衫，希望可振興本港經

濟，特別是飲食業。

蕭正楠
免費跟星級廚師習藝

梁詠琪女兒返學超興奮

苑瓊丹元宵節與老公煙韌食餃

●●苑瓊丹坦言做苑瓊丹坦言做
生意有賺有蝕生意有賺有蝕。。

●●GigiGigi與老與老
公帶同愛犬公帶同愛犬
去 接去 接 SofiaSofia
放學放學。。

●●蕭正楠做蕭正楠做
節目兼有機節目兼有機
會跟米芝蓮會跟米芝蓮
廚師學藝廚師學藝。。

●●蕭正楠下廚鑊氣十足蕭正楠下廚鑊氣十足，，陳庭欣也歎為觀止陳庭欣也歎為觀止。。

●●王灝兒認王灝兒認
為政府最緊為政府最緊
要能令市民要能令市民
去消費去消費。。

●●菊梓喬近日專菊梓喬近日專
登出外食飯登出外食飯。。

●●謝東閔待通關後最想坐飛機謝東閔待通關後最想坐飛機。。

●周柏豪關注增加私家車牌費。 ●湯洛雯明白政府派錢亦受
很多條件限制。

●●黃建東考慮用電子券來幫補買架廉黃建東考慮用電子券來幫補買架廉
價車價車。。

歡迎財爺派五千元電子消費券


